
సీ. బృందావనమున నాభీరకాంతలనెల్ల

               దినదినంబును బల్మి నొనరఁగూడి

     మాపటివేళల నేపార నిండ్లకుఁ

               జని పురుషులు లేని సదనములను

     జొచ్చి కన్యలఁ జూచి మచ్చిక నచ్చిక

               బుచ్చిక ల్గావించి పొందుగాను

     సరసంబు లాడుచుఁ జక్కిలిగింతలు

               పెట్టుచు వారలగుట్టు లరసి

గీ. పాన్పుమీఁదటఁ గ్రుంగిలఁబడఁగఁ దిగిచి

     ప్రథమసురతంబుఁ గావించుప్రౌఢ వౌర

     సురుచిరాకార ఉన్నవపురవిహార

     రాజగోపాల రాధామనోజఖేల.56

సీ. నందునిసోదరి సుందరీమణి రాధ

               యొకనాఁడు నీసొబ గొనరఁ జూచి

     రారకృష్ణా యని గారవంబునఁ బిల్వఁ

               జని నీవు ప్రేమ నవ్వనరుహాక్షి

     మిసమిసమను మేనిపసఁ జూచి సిబ్బెపు

               గబ్బిగుబ్బలసోయగంబుఁ గాంచి

     తత్తరంబునను మేనత్తని తలంచక

               చేరి కౌఁగిటిలోనఁ జేర్చి కూర్మి

గీ. నతనుకేళిని దేల్చినవితతచరిత

     మెంత వింతని సారె వర్ణింతు నహహ

     సురుచిరాకార ఉన్నవపురవిహార

     రాజగోపాల రాధామనోజఖేల.

		 ఈ పేజీలో చివరి మార్పు 24 నవంబరు 2021న 01:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

